
ᐱᓕᕆᐊᒃᓴᐃᑦ ᑕᑯᒋᐊᖅᓱᒋᑦ ᑕᒪᕐᒥᒃ
ᐅᑯᐊ ᐱᒋᐊᖅᑎᑕᐅᔪᒪᔪᑦ ᐊᒥᓱᓄᑦ ᑲᑐᔾᔨᖃᑎᒌᒎᑕᐅᓪᓗᑎᒃ ᐊᑐᓕᖅᑎᑦᑎᔾᔪᑕᐅᓇᓱᒃᐳᑦ ᓴᐳᓐᓂᐊᕈᑕᐅᔪᓐᓇᖅᑐᓂᒃ ᐊᒻᒪᓗ
ᖃᓄᐃᓕᐅᖅᑎᑦᑎᑕᐃᓕᔪᓐᓇᕐᓂᖅ ᐅᓗᕆᐊᓇᕐᓂᖃᖅᑎᑦᑎᑕᐃᓕᒪᒋᐊᕈᓐᓇᕐᓂᕐᒧᑦ ᐃᖕᒥᓃᖅᑎᑦᑎᑕᐃᓕᒪᔪᓐᓇᕐᓂᖅ ᓄᓇᕗᒻᒥ,
ᐊᑕᐅᓯᕐᒦᑦᑎᑕᐅᓗᑎᒃ ᐊᒻᒪᓗ ᓄᓇᓕᖕᓂᒃ ᑐᖓᕕᖃᕐᓗᑎᒃ ᖃᕆᑕᐅᔭᒃᑰᕐᕕᒃᓴᖃᑦᑎᐊᕈᓐᓇᕐᓂᖏᓐᓄᑦ, ᐋᓐᓂᐊᖃᖏᑦᑐᓕᕆᓂᕐᒧᑦ
ᖃᓄᐃᖏᓐᓂᕐᒧᓪᓗ ᑐᕌᖓᔪᓂᒃ. ᑕᒪᓐᓇ ᐋᕿᐅᒪᓕᕋᔭᖅᐸᑦ ᓴᖏᓂᖃᕈᑕᐅᒃᑲᓐᓂᕈᓐᓇᕐᒪᓐ ᖃᕆᑕᐅᔭᒃᑯᑦ ᐊᑐᖃᑦᑕᕈᓐᓇᕐᓂᖅ
ᐊᒻᒪᓗ ᐊᑦᑕᑕᕐᕕᖃᕈᓐᓇᕐᓂᖅ ᐅᖓᓯᒃᑐᒃᑰᕈᓐᓇᐅᑎᓄᑦ ᐊᑐᐃᓐᓇᐅᔪᓐᓇᕐᓂᖏᓐᓂᒃ ᖃᕆᑕᐅᔭᒃᑯᑦ ᐊᒻᒪᓗ ᐃᑲᔫᑎᒃᓴᓄᑦ
ᑎᑭᖃᑦᑎᔪᓐᓇᕐᓗᑎᒃ ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᐊᑐᒐᒃᓴᓄᑦ ᐊᒻᒪᓗ ᐃᑲᔪᖅᑎᒃᓴᓄᑦ ᑕᒪᐃᓐᓄᑦ ᓄᓇᕗᒻᒥᐅᑕᓄᑦ
ᐃᓱᒪᒋᔭᐅᔪᓂᒃ ᐊᑐᒐᒃᓴᓕᐅᖅᓯᒪᔪᒪᓂᖅ ᐃᓄᒃᑎᑑᖓᔪᓂᒃ.
 
ᐱᒻᒪᕆᐅᓂᖏᑦ ᐱᒋᐊᖅᑎᑕᐅᔪᓐᓇᖅᑐᑦ
 
● ᐃᓕᓴᐃᔾᔪᑏᑦ ᖃᕆᑕᐅᔭᓕᓂᕐᒥᒃ ᖃᓪᓗᓈᑎᑐᑦ ᑕᐃᔭᐅᔪᑦ te(a)ch   ᐊᑭᖃᖏᒻᒪᑕ, ᐊᑐᒐᒃᓴᐅᓪᓗᑎᒃ, ᑲᔪᓯᔪᒻᒥᒃ
 ᐋᕿᐅᒪᔪᓐᓇᖅᓱᑎᒃ ᐊᒻᒪᓗ ᐃᓕᖅᑯᓯᑐᖃᖅᑎᒍᑦ ᐊᑐᖅᑕᐅᔪᓐᓇᖅᓱᑎᒃ ᐃᓕᓐᓂᐊᓕᓵᖅᑐᓂᒃ K-ᒥᒃ 12-ᓄᑦ ᖁᑦᑎᖕᓂᖅᓴᓃᑦᑐᓄᑦ
ᖃᐅᔨᓴᕐᓂᕐᒥᒃ ᐃᓕᓐᓂᐊᒐᒃᓴᓂᒃ ᒪᒃᑯᒃᑐᓄᑦ ᓄᓇᖃᖅᑐᑐᖃᐅᔪᓄᑦ ᓄᓇᕗᒻᒥ, ᖃᕆᑕᐅᔭᒃᑯᑦ ᐃᓗᓕᖃᕐᓂᖏᓐᓂᒃ
ᐊᑐᒐᒃᓴᖃᕐᓂᖏᓐᓂᓗ ᓴᕿᐅᒪᑎᑦᑎᓂᐊᖅᑐᓂᒃ ᐊᑐᕐᓗᑎᒡᓗ ᐃᓄᐃᑦ ᐃᓕᖅᑯᓯᕆᕙᒃᑕᖏᓐᓂᒃ.
 
● ᐃᓂᒃᓴᓂᒃᑕᐅᓯᒪᓗᑎᒃ ᑕᒪᐃᓐᓂ ᓄᓇᓕᖕᓂ ᐱᑕᖃᖅᑎᑦᑎᓗᑎᒃ ᐃᓚᐅᑎᑦᑎᕙᖕᓂᕐᒥᒃ, ᐅᓗᕆᐊᓇᖅᑐᖃᖏᑦᑐᓂᒃ ᐊᒻᒪᓗ
ᐱᕈᖅᓴᐃᑦᑎᐊᕋᓱᐊᕐᓂᕐᒥᒃ ᐱᐅᓯᖃᖅᑎᑦᑎᓗᑎᒃ ᒪᒃᑯᒃᑐᓄᑦ, ᐱᓕᕆᕕᐅᓯᓐᓈᑦ ᑲᑎᕕᐅᔪᓐᓇᕐᓂᖅ ᖃᕆᑕᐅᔭᒃᑰᖓᔪᓂᒃ
ᐃᓕᓐᓂᐊᕈᑎᓕᕆᓂᕐᒥᒃ ᐊᒻᒪᓗ ᐅᒃᑐᕋᕐᕕᐅᔪᓐᓇᕐᓂᖅ ᐃᓕᓐᓂᐊᕐᕕᐅᔪᓐᓇᕐᓂᖏᓐᓄᑦ ᖃᐅᔨᓴᕐᓂᕐᒧᑦ, ᓄᑖᓂᒃ ᓴᓇᕐᕈᑎᒃᓴᓕᕆᓂᕐᒥᒃ,
ᓴᓇᔭᐅᓯᒪᔪᓕᕿᓂᕐᒥᒃ,  ᓴᓇᔭᐅᒐᓕᓂᒥᕐᒃᒃ ᐊᒻᒪᓗ ᓈᓴᐅᓯᕆᓂᕐᒥᒃ.  S.T.E.A.M.-ᒥᒃ.
 
●  ᐋᕿᐅᒪᔪᑦ ᐱᓕᕆᖃᑎᒌᒃᑏᑦ ᐊᒻᒪᓗ ᓄᓇᓕᖕᓂ  ᐊᑦᑕᑕᖅᓯᒪᔪᐃᓐᓇᐅᓪᓗᑎᒃ ᖃᕆᑕᐅᔭᒃᑯᑦ ᐱᓕᕆᔨᑎᑕᐅᓂᐊᖅᐳᑦ ᑕᒪᐃᓐᓂ
ᓄᓇᓕᖕᓂ ᐊᑐᐃᓐᓇᕈᐃᓗᑎᒃ ᐊᑭᑐᓗᐊᖏᑦᑐᓂᒃ, ᐅᓗᕆᐊᓇᖅᑐᖃᖏᑦᑐᓂᒃ, ᐃᓱᒪᖅᓲᑕᐅᔪᓐᓇᖅᑐᓂᒃ ᐃᓄᖕᓄᓪᓗ
ᐊᐅᓚᑕᐅᔪᓂᒃ ᑐᓴᐅᒪᖃᑦᑕᐅᑎᔾᔪᑎᒃᓴᓂᒃ ᐊᑐᕐᓗᑎᒃ ᖃᕆᑕᐅᔭᒃᑰᖓᔪᓂᒃ ᐱᔨᑦᑎᕋᐅᑎᓂᒃ ᐃᓱᒪᒃᑯᑦ ᖃᓄᐃᖏᑦᑐᓕᕆᓂᕐᒧᑦ
ᐊᒻᒪᓗ ᐊᑐᒐᒃᓴᐅᑎᑕᐅᔪᓐᓇᖅᑐᓂᒃ ᐃᑲᔫᑎᒃᓴᓂᒃ.
 
● ᖃᕆᑕᐅᔭᒃᑰᖓᔪᓂᒃ ᓴᓇᐅᒐᓕᕆᕙᖕᓂᕐᒥᒃ ᒪᒥᓴᕈᑎᖃᕈᓐᓇᕐᓂᖅ ᐊᑐᖅᑕᐅᓂᖅᓴᐅᔪᓐᓇᖅᓯᔪᓂᒃ ᓴᓇᐅᒐᓕᐅᕐᓗᓂ
ᒪᒥᓴᕈᑕᐅᔪᓐᓇᖅᑐᓂᒃ ᐊᑐᕐᓗᑎᒃ ᖃᕆᑕᐅᔭᒃᑯᑦ ᓴᕿᑎᑦᑎᔪᓐᓇᕐᓗᑎᒃ ᐃᖕᒥᓂᒃ ᐃᓱᒪᒋᔭᒥᓂᒃ ᓴᓇᐅᒐᓕᐅᕐᓂᕐᒥᒃ ᐊᒻᒪᓗ
ᑐᑭᓯᑎᑦᑎᒋᐊᒃᑲᓐᓂᕈᑎᒃᓴᓂᒃ.
 
● ᖃᓄᐃᖁᔨᖏᓐᓂᕐᒧᑦ ᐅᖃᖃᑎᒋᒡᕕᒃᓴᐃᑦ: ᓄᓇᓕᖕᓂ ᐅᖃᖃᑎᒌᒃᕕᒃᓴᐃᑦ ᖃᕆᑕᐅᔭᒃᑯᑦ ᐱᐅᓯᒋᐊᕈᑕᐅᔪᓐᓇᖅᑐᑦ
ᐃᑲᔪᕈᓐᓇᕐᓂᖏᓐᓄᑦᑦ ᑎᒥᖁᑎᒋᔭᐅᔪᑦ ᐋᕿᐅᒪᑎᑦᑎᔪᓐᓇᖅᓱᑎᒡᓗ ᑐᓴᐅᒪᖃᑕᐅᑎᔪᓐᓇᕐᓂᖏᓐᓄᑦ ᐃᓄᐃᓪᓗ ᑕᒪᐃᓐᓂᒃ ᐊᒻᒪᓗ
ᓇᖕᒥᓂᖅ ᐅᖃᖃᑎᒌᒡᕕᒃᓴᕆᔪᓐᓇᖅᑕᖏᓐᓄᑦ, ᐊᑐᕈᓐᓇᕆᓗᑎᒃ ᓄᓇᓕᖕᓂ ᖃᓄᐃᖁᔨᖏᓂᕐᒧᑦ ᐊᑐᒐᒃᓴᓂᒃ ᐊᒻᒪᓗ
ᑕᑯᔭᐅᔪᓐᓇᕐᓗᑎᒃ ᐊᔪᖏᓐᓂᖃᑦᑎᐊᖅᑐᓄᑦ ᐋᓐᓂᐊᖅᑐᓕᕆᔨᓄᑦ ᐊᒻᒪᓗ ᖃᓄᐃᖁᔨᖕᓂᕐᒧᑦ ᖃᐅᔨᒪᔨᐅᑕᕆᔭᐅᕙᒃᑐᓄᑦ.
 
● ᐱᖑᐊᕈᑎᒃᓴᑎᒍᑦ ᐊᑐᒐᒃᓴᐃᑦ ᓄᖃᖓᑎᑦᑎᒋᐊᕉᑎᑦ: ᐊᑐᒐᒃᓴᖃᕐᓗᑎᒃ ᐱᖑᐊᒐᒃᓴᓂᒃ ᐊᒻᒪᓗ ᐱᖑᐊᕈᑎᒃᓴᓂᒃ ᖃᕆᑕᐅᔭᒃᑰᖓᔪᓂᒃ
ᑐᕌᖓᓪᓗᐊᑎᐊᖅᑐᓂᒃ ᐃᓄᖕᓄᑦ, ᐊᑐᕐᓗᑎᒃ ᐱᐅᓯᑐᖃᖏᓂᒃ ᐃᓄᐃᑦ ᐊᑦᑕᕐᓇᖅᑐᖃᖅᖁᔨᕙᖏᓂᕐᒥᒃ ᐊᒻᒪᓗ
ᖁᐊᖅᓴᕐᓇᖅᑐᒃᑰᖅᓯᒪᓗᐊᖅᑐᓂᒃ ᑐᑭᓯᐅᒪᑦᑎᐊᕈᓐᓇᕐᓗᑎᒃ ᐃᑲᔪᕋᓱᒍᓐᓇᕐᓗᑎᒃ..
 
● 211 ᓄᓇᕗᒻᒥ ᐊᑐᒐᒃᓴᐃᑦ: ᐊᑕᐅᓯᕐᒦᑎᑦᑎᔪᓐᓇᕐᓂᐊᖅᑐᑦ ᐃᓱᐊᖅᓴᐅᑎᓕᕆᓂᕐᒥᒃ ᐃᓅᓕᖅᓯᐅᑕᐅᔪᓐᓇᑐᓂᒃ
ᖃᐅᔨᒪᔾᔪᑎᒃᓴᐅᕙᖕᓂᐊᖅᑐᓂᒃ ᐊᑐᒐᒃᓴᖃᕐᓗᑎᒃ ᐃᓄᒃᑎᑐᑦ  ᑎᑎᕋᖅᓯᒪᕙᒡᓗᑎᒃ - ᐊᒻᒪᓗ ᓄᓇᓕᖕᓂ ᐃᑲᔪᖅᑎᒋᔭᐅᔪᓐᓇᖅᑐᓂᒃ
ᐊᒻᒪᓗ ᐊᓯᖏᓐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐃᑲᔪᖅᑕᐅᔪᓐᓇᕐᓂᐊᕐᒪᑕ.
 

ᑭᖑᓂᐊᒍᑦ ᐱᔭᒃᓴᒃᑲᓐᓂᐅᓂᐊᖅᑐᑦ
ᓯᕗᓪᓕᐅᑎᑦᑎᓂᐊᖅᑐᒍᑦ ᑐᑭᓕᐅᑦᑎᐊᕐᓂᐊᖅᑐᓂᒃ ᐃᓚᐅᑎᑦᑎᔪᒪᓂᖅ ᓄᓇᓕᖕᓂ ᐃᓄᖕᓂᒃ ᓯᕗᓪᓕᕆᔭᐅᓂᐊᖅᑐᓂᒡᓗ
ᐃᓕᐅᖃᐃᓗᑎᒃ ᐱᓕᖃᑎᒌᒡᕕᒃᓴᓂᒃ ᐊᒻᒪᓗ ᐃᓂᒃᓴᖃᖅᑎᑦᑎᔨᐅᕙᖕᓂᐊᖅᑐᓂᒃ ᐊᑕᐅᓯᕐᒥᒃ ᓄᓇᓕᖑᓂᐊᖅᑐᒥ.
 
ᑐᑭᓯᓂᐊᕈᑕᐅᓂᖏᑦ:
 
● ᓴᓇᔭᐅᓯᒪᓗᑎᒃ ᑐᓴᐅᒪᑎᑦᑎᒋᐊᕈᑎᒃᓴᐃᑦ ᑐᓴᕐᕕᐅᔪᒪᓂᖏᓐᓄᑦ ᐃᓄᐃᑦ ᐊᑐᓂ ᐱᓕᕆᐊᖑᔪᒪᔪᓂᒃ ᐊᒻᒪᓗ ᑕᒪᐃᓐᓂᒃ
ᑐᖓᕕᖃᕈᒪᔪᓂᒃ ᐃᓱᒪᒋᔭᐅᓂᖏᓐᓂᒃ ᐃᓄᖕᓄᑦ ᓄᓇᓕᖕᓂ ᓄᓇᕗᒻᒥ 25-ᖑᔪᓂ ᓄᓇᓕᒋᔭᐅᔪᓂ. ᑕᒪᒃᑯᐊ
ᑐᓴᒐᒃᓴᓕᐊᕆᔭᐅᓂᐊᖅᑐᑦ ᐃᓄᒃᑎᑑᖓᓂᐊᖅᑐᑦ, ᐊᐅᓚᑕᐅᓗᒡᓗ ᓄᓇᓕᖕᒥᐅᑕᐅᔪᓄᑦ, ᐊᒻᒪᓗ ᖃᕆᑕᐅᔭᒃᑯᑦ
ᐅᖓᓯᒃᑐᒃᑰᖓᓗᑎᒃ.
 
● ᓄᓇᓕᖕᓂ ᑐᑭᓯᓂᐊᕐᕕᐅᖃᕐᓗᑎᒃ ᐊᕿᐅᒪᔭᐅᓄᖏᓐᓄᑦ ᒪᒃᑯᒃᑐᓄᑦ-ᑐᕌᖓᔪᑦ ᖃᐅᔨᒪᑎᑦᑎᔾᔪᑎᒃᓴᐅᓂᐊᖅᑐᑦ ᐊᒻᒪᓗ
ᐃᓚᐅᑎᑦᑎᓂᕐᒧᑦ ᑲᑎᒪᔾᔪᑕᐅᕙᖕᓂᐊᕐᒪᑕ, ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ ᑎᒥᖁᑎᒋᔭᐅᔪᓄᑦ, ᐊᐱᖅᓱᖅᑕᐅᓂᐊᖅᑐᑦ,
ᑐᑭᓯᓂᐊᖅᑕᐅᓂᐊᖅᑐᑦ ᐊᓯᖏᓪᓗ ᐅᖃᐅᓯᐅᓂᖏᑦ ᐊᒻᒪᓗ ᑐᓴᖅᑕᐅᖅᓯᒪᔪᑦ ᐅᖃᐅᓯᐅᔪᒫᕐᓗᑎᒃ.
 
● ᐱᓕᕆᕕᐅᕙᒃᑐᓂᒃ ᑐᑭᓯᓂᐊᕐᕕᖃᕐᓂᖅ ᐊᔾᔨᒌᖏᑦᑑᑎᐅᔪᓂᒃ ᐱᓕᕆᔨᐅᖃᑕᐅᕙᖕᓂᐊᖅᑐᓂᒃ ᒪᑯᓂᖓ ᐃᓚᖃᕐᓗᑎᒃ;
ᑲᑎᒪᔨᖏᓐᓂᒃ ᕼᐊᒻᒪᓚᑯᑦ, ᑎᑎᕋᖅᑎᖏᓐᓂᒃ ᕼᐊᒻᒪᓚᑦᑯᑦ, ᐃᓄᔾᔪᑎᒃᓴᐅᔪᓐᓇᖅᑐᓂᒃ ᐱᕙᓪᓕᐊᔪᓕᕆᔨᓂᒃ

ᑮᓇᐅᔭᓕᐅᕐᕕᐅᔪᓐᓇᖅᑐᓂᒃ, ᓄᓇᓕᖕᓂ ᖃᓄᐃᖁᔨᖏᓐᓂᕐᒧᑦ ᑲᒪᔨᐅᔪᑦ, ᒐᕙᒪᒃᑯᓐᓂᒃ ᐃᑲᔪᖅᑎᐅᔪᑦ ᑲᒪᔨᖏᑦ, ᐊᕕᒃᑐᖅᓯᒪᔪᓂ
ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓕᖕᓂ ᐃᑲᔪᖅᑏᑦ ᑲᒪᔨᐅᔪᑦ.
 
ᐋᕿᐅᒪᔭᐅᓗᑎᒃ ᐱᓕᕆᖃᑎᒌᒍᑎᒃᓴᐃᑦ ᓯᕗᓪᓕᕆᔭᐅᔪᒥᒃ ᐆᒃᑐᖅᑕᐅᓂᖏᑦ:
ᐆᒃᑐᖅᑕᐅᔭᕆᐅᕐᓂᐊᕐᒪᑕ ᐊᒻᒪᓗ ᖃᓄᑎᒋ ᐱᓕᕆᐊᖃᕐᓂᐊᕐᒪᖔᑕ ᐋᕿᐅᒪᔭᐅᓗᑎᒃ ᐱᓕᕆᖃᑎᒌᖕᓂᐊᖅᑐᑦ ᐊᑕᐅᓯᕐᒦᓪᓗᑎᒃ
ᓄᓇᕗᒻᒥ ᓄᓇᓕᐅᔪᒥ ᐊᑑᑎᖃᑦᑎᐊᕈᓐᓇᖅᑐᑦ ᑐᑭᓯᓂᐊᕈᑕᐅᔪᓐᓇᕐᓂᖅ ᖃᓄᑎᒋ ᐊᒻᒪᓗ ᖃᓄᖅ ᐊᖏᑎᒋᔪᒥᒃ
ᐱᓕᕆᖃᑎᒌᖕᓂᐊᖅᑐᑦ ᐱᑕᖃᕆᐊᖃᕐᓂᐊᕐᒪᑕ, ᐃᓱᒪᒋᓪᓗᒋᑦ ᓄᓇᖏᓪᓗ ᐊᕙᑎᖏᓂᓗ ᖃᓄᐃᓕᖓᓂᖏᑦ.
 
ᐃᓂᒃᓴᓂᒃᓯᒪᓂᐊᖅᑐᑦ ᓯᕗᓪᓕᕆᔭᐅᔪᒥᒃ ᐆᒃᑐᖅᑕᐅᓂᖏᑦ:  ᓯᕗᓪᓕᐅᓂᐊᖅᑐᑦ ᐆᒃᑐᖅᑕᐅᓂᐊᖅᑐᑦ ᐃᓂᒃᓴᓂᒃᓯᒪᓂᐊᖅᑐᑦ
ᐊᑕᐅᓯᕐᒦᓪᓗᑎᒃ ᓄᓇᕗᒻᒥ ᓄᓇᓕᖕᒥ ᐊᑐᐃᓐᓇᐅᑎᑦᑎᓗᑎᒃ ᐅᓗᕆᐊᓇᖅᑐᖃᖏᑦᑐᓂᒃ ᐊᒻᒪᓗ ᐱᕈᖅᓴᐃᑦᑎᐊᕈᓐᓇᖅᑐᓂᒃ
ᐃᓕᓴᕐᕕᒃᓴᖃᖅᑎᑦᑎᓗᑎᒃ ᒪᒃᑯᒃᑐᓄᑦ, ᐃᓕᓐᓂᐊᖅᑎᑦᑎᓂᐊᖅᑐᓂᒃ ᖃᕆᑕᐅᔭᒃᑯᑦ ᓴᓇᕐᕈᑎᒃᓴᓕᕆᓂᕐᒥᒃ te(a)ch-ᑯᑦ
ᐃᓕᓐᓂᐊᕈᑎᒃᓴᖏᓐᓂᒃ ᓴᓇᔭᐅᓯᒪᓗᑎᒃ ᑐᖓᕕᒃᓴᕆᔭᐅᓂᐊᖅᑐᑦ ᐃᓂᒃᓴᖃᕐᕕᐅᓂᐊᕐᒪᑕ ᓴᖏᔪᓂᒃ ᖃᕆᑕᐅᔭᒃᑰᕐᕕᐅᔭᖕᓂᐊᖅᑐᓂᒃ
ᐊᒻᒪᓗ ᐊᑕᑕᕐᕕᐅᕙᖕᓂᐊᖅᑐᓂᒃ ᖃᕆᑕᐅᔭᒃᑯᑦ ᓄᓇᓕᖕᓂ ᐱᓕᕆᖃᑎᒌᒃᑐᑦ ᐊᑦᑕᑕᕐᕕᖃᖅᑎᑕᐅᓂᖏᓐᓂ.  
 
ᖃᓄᖅ ᐱᕙᓪᓕᐊᒋᐊᓕᓚᐅᕐᒪᖔᑕ
 
ᐃᓄᐃᑦ ᑕᐱᕇᑦ ᑲᓇᑕᒥ, ᑭᒡᒐᖅᑐᐃᔨᐅᓪᓗᑎᒃ ᐃᓄᖕᓂᒃ ᐱᔪᓐᓇᐅᑎᖃᕐᓂᖏᓐᓂᒡᓗ ᐊᔭᐅᖅᑎᐅᓪᓗᑎᒃ ᐅᖃᐅᓯᒃᓴᖃᖅᓯᒪᖕᒪᑕ
ᐃᒪᓐᓇ “ᐊᒥᓲᓂᖅᐹᖑᖃᑕᐅᓂᖏᑦ ᐃᓄᐃᑦ ᐃᖕᒥᓃᖅᐸᖕᓂᖏᑦ ᑲᓇᑕᒥ ᐱᒻᒪᕆᐅᓂᖅᐹᖑᔪᒥᒃ ᐊᒃᓱᕉᑕᐅᕗᖅ ᓵᖓᔭᐅᔪᓂᒃ
ᐃᓄᖁᑎᑦᑎᓐᓄᑦ ᐊᒻᒪᓗ ᖃᓄᐃᓕᐅᕈᑕᐅᔭᕆᐊᖃᖅᓱᓂ ᑲᓇᑕᓕᒪᒥ”. ᓄᓇᕗᒻᒥ ᐃᖕᒥᓃᖅᐸᖕᓂᖏᑦ ᖁᓖᖅᑕᖅᓯᒪᔪᒥᒃ
ᐊᒥᓲᓂᖅᓴᐅᑎᒋᕗᑦ ᐊᓯᖏᓐᓂᒃ ᑲᓇᑕᒥ ᐃᖕᒥᓃᖃᑕᐅᕙᖕᒥᔪᓂᒃ. ᑕᒪᓐᓇ ᓵᒋᐊᖅᑕᐅᓂᐊᕈᓂ ᑐᐊᕕᕐᓇᖅᑑᓕᖅᑐᖅ, ᓄᓇᕗᒻᒥ
ᑲᑐᔾᔨᖃᑎᒌᖑᔪᑦ ᓄᓇᓕᖏᑦ ᐃᓚᓕᐅᑎᓯᒪᓕᖅᐳᑦ ᐅᑯᓄᖓ: ᐱᓐᖑᐊᖅ ᑲᑐᔾᔨᖃᑎᒌᖏᓐᓄᑦ, ᐃᓵᒃᓯᒪᒋᑦ ᐃᓅᓯᕐᒧᑦ ᑲᑎᒪᔨᓄᑦ ᐊᒻᒪᓗ
ᖃᐅᔨᒋᐊᖅᑏᑦ ᐊᓐᓂᐊᖅᑐᓕᕆᓂᕐᒥᒃ ᐱᓕᕆᕕᖓᓂᒃ, ᐃᑲᔪᖅᓱᖅᑕᐅᓯᒪᓪᓗᑎᒃ ᓄᐊᑦᐅᐊᔅᑎᐅᓪᑯᓐᓄᑦ ᐅᖄᓚᐅᑎᓕᕆᔨᒃᑯᓐᓄᑦ,
ᓴᕿᑎᑦᑎᓂᐊᕐᒪᑕ ᐃᓄᖕᓄᑦ ᑐᕌᖓᓪᓗᑐᕐᓂᐊᖅᑐᓂᒃ ᖃᕆᑕᐅᔭᒃᑰᖓᔪᓂᒃ ᐃᓱᒪᒃᑯᑦ ᐋᓐᓂᐊᖃᖏᑦᑐᓕᕆᓂᕐᒧᑦ
ᑐᖓᕕᒃᓴᐅᔪᓐᓇᕐᓂᐊᖅᑐᓂᒃ ᐱᑕᖃᕐᓗᑎᒡᓗ ᐱᖁᑎᕐᑎᔪᐊᒃᓴᐃᑦ ᐱᓕᕆᕕᒃᓴᐃᑦ ᐊᑐᓂ ᓄᓇᕗᒻᒥ 25-ᖑᔪᓂ ᓄᓇᓕᖁᑎᖏᓐᓂ.
 
ᑐᒃᓯᕋᐅᓯᐊᖑᓯᒪᔪᑦ ᒪᓕᖕᓂᐊᖅᑐᑦ ᐊᒻᒪᓗ ᐃᑲᔫᑕᐅᒋᐊᒃᑲᓐᓂᕐᓗᑎᒃ ᖃᓄᐃᓕᐅᕈᑕᐅᔪᒪᓂᖏᓐᓄᑦ ᐅᑯᓄᖓ, ᐃᓄᐃᑦ ᑕᐱᕇᑦ
ᑲᓇᑕᒥ ᐃᓄᖕᓂᒃ ᐃᖕᒥᓂᖅᑎᑦᑎᑕᐃᓕᒪᓂᕐᒧᑦ ᐸᕐᓇᐅᑎᖏᓐᓂᒃ ᐊᒻᒪᓗ ᐃᓅᓯᕕᑦ ᐊᓐᓂᕐᓇᖅᑐᑦ, ᓄᓇᕗᒻᒥ
ᐃᖕᒥᓃᖅᑎᑦᑎᑕᐃᓕᒪᓂᕐᒧᑦ ᖃᓄᐃᓕᐅᕈᑎᒃᓴᕆᔭᖏᓂᒃ ᐸᕐᓇᐅᑎᓂ, ᐊᕐᕋᒍᓄᑦ 2017-2022-ᒧᑦ.
 
ᑐᓐᖓᕕᒃᓴᕆᔭᐅᓂᐊᖅᑐᑦ ᐅᔾᔨᖅᑐᕈᑕᐅᓂᐊᖅᐳᑦ ᑲᔪᓯᑎᑦᑎᓂᖅ ᐃᓱᒪᒃᑯᑦ ᖃᓄᐃᖁᔨᖏᓐᓂᕐᒧᑦ ᐃᑲᔫᑎᒃᓴᓂᒃ ᖃᕆᑕᐅᔭᒃᑯᑦ
ᓴᓇᕐᕈᑎᒃᓴᓂᒃ ᐊᑐᕐᓗᑎᒃ, ᒪᓕᖕᓂᐊᖅᑐᓂᒃ ᐅᒃᐱᕆᔭᐅᕙᒃᑐᓂᒃ ᖁᐊᖅᓵᕐᓇᖅᑐᒃᑰᖅᓯᒪᓗᐊᖅᑐᓂᒃ ᖃᐅᔨᒪᑦᑎᐊᕆᐊᖃᑦᑕᕐᓂᕐᒥᒃ
ᐱᐅᓯᖃᕐᓗᑎᒃ, ᐃᓕᑕᕆᔭᐅᓯᒪᓗᑎᒃ ᐱᕙᓪᓕᐊᓚᐅᖅᓯᒪᔪᑦ ᖃᓪᓗᓈᓄᑦ ᐱᓂᕐᓗᒃᑕᐅᖃᑦᑕᖅᓯᒪᓂᖏᑦ ᐊᒻᒪᓗ ᐃᓅᖃᑎᒌᖕᓂᖏᓐᓂᒃ
ᓄᓇᖃᖅᑐᑐᖃᐃᑦ ᓇᓕᒧᒌᖕᓂᖃᖏᓗᐊᕐᓂᖏᑦ ᓄᓇᓕᖏᑦ ᑲᓇᑕᒥ. ᐃᑲᔪᕐᓂᖃᕈᓐᓇᕐᒥᔪᖅ ᐊᒥᒐᓗᐊᕐᓂᖏᓐᓂᒃ
ᐲᔭᐃᕙᓪᓕᐊᔪᓐᓇᕐᓂᖅ ᑕᒪᒃᑯᓂᖓ ᐃᓕᓐᓂᐊᖅᑐᓕᕆᓂᒃᑯᑦ, ᐃᖃᓇᐃᔮᒃᓴᖃᖏᓗᐊᕐᓂᕐᒧᑦ, ᐊᒻᒪᓗ ᐋᓐᓂᐊᖃᖏᑦᑐᓕᕆᓂᕐᒧᑦ
ᐊᔾᔨᒌᒃᑎᑕᐅᕙᓂᖏᓄᑦ, ᓴᕿᑎᑕᐅᓯᒪᔪᓂᒃ ᐅᖃᐅᓯᐅᓯᒪᔪᓂᒃ ᒪᓕᒃᓗᑎᒃ ᑕᐃᑯᓂᖓ ᓱᓕᔪᖅᓯᐅᑎᓂᒃ ᐊᖀᖃᑎᒌᒐᓱᐊᖅᑎᐅᓂᕐᒧᓪᓗ
ᑲᒥᓯᓇᖏᓐᓂᒃ ᑲᓇᑕᒥ ᐊᒻᒪᓗ ᑕᐃᒃᑯᓇᖓ ᕿᑭᖅᑕᓂ ᓱᓕᔪᖅᓯᐅᑏᑦ ᑲᒥᓯᓇᒃᑯᒃ ᑭᒡᓕᓯᓂᐊᖅᑎᖏᓐᓂᒃ.
 

 
1 ᐃᓄᐃᑦ ᑕᐱᕇᑦ ᑲᓇᑕᒥ, ᑲᓇᑕᓕᒫᒥ ᐃᓄᖕᓂᒃ ᐃᖕᒥᓃᖅᑎᑦᑎᑕᐃᓕᒪᓂᕐᒧᑦ ᖃᓄᐃᓕᐅᕈᑎᒃᓴᐃᑦ. ᒪᒃᐱᒐᖅ 4. ᑲᒪᒋᔭᐅᓚᐅᖅᑐᑦ
ᐄᐳ 16, 2018


